
Raja Udayakritam Krishnanarayana Stotram

ராஜா உத³யக்ரு’தம் க்ரு’ஷ்ணநாராயணஸ்தோத்ரம்

அத²ஸர்வம் க்ஷணால்லீநம் ந்ரு’பஸ்த்வாஶ்சர்யமாப்தவாந் ।
தத:க்ஷணாந்தரே நைஜோடஜாம் த³த³ர்ஶ ஶோப⁴நாம் ॥ 52॥
ஸ்வஸ்தோ² பூ⁴த்வா தி³ஶோ நத்வா துஷ்டாவ த்⁴யாநஸம்ஸ்தி²த: ।
ௐ நம:ஶ்ரீநிவாஸாய மூலப்ரக்ரு’தியாமிநே ॥ 53॥
அஜிதாய ச தே³வாய மஹாத்மநே நமோऽஸ்து தே ।
அநாஶ்ரிதாய ஶாந்தாய நி:ஸ்ப்ரு’ஹாய நமோऽஸ்து தே ॥ 54॥
நம ஆத்³யாய தே³வாய ஸர்வதே³வமயாய ச ।
ஆர்ஷாயாதி³ஸ்வரூபாய ஶ்ரீக்ரு’ஷ்ணாய ச தே நம:॥ 55॥
அநந்தராய சைகாய ஸதா³ வ்யக்தாய தே நம: ।
நமோ கு³ப்தாய காஶாய கு³ணேஶ்வராய தே நம:॥ 56॥
அதர்க்யாயாऽப்ரமேயாய சாதுலாய ச தே நம: ।
நிஶ்சிந்தாய ச பூர்வாய ஸநாதநாய தே நம:॥ 57॥
புராணாய நமஸ்தஸ்மை நிர்கு³ணாய நமோऽஸ்து தே ।
நமோ ஜக³த்ப்ரதிஷ்டா²ய ப்³ரஹ்மநிஷ்டா²ய தே நம:॥ 58॥
பத்³மநாபா⁴ய யோகா³ய கோ³விந்தா³ய நமோ நம: ।
நமோऽஸ்து ஸாங்க்²யவேத்³யாய விஶ்வேஶ்வராய தே நம:॥ 59॥
ஹரயே ஶிவரக்ஷாய நாராயணாய தே நம: ।
பராத்மநேऽமிததா³த்ரேऽமிதக்ரமாய தே நம:॥ 60॥
ஶார்ங்க³சக்ரக³தா³பத்³மஶாலிநே தே நமோ நம: ।
மஹோரகா³ய ஸிம்ஹாய நமோऽஸ்து வேத³வாஸிநே ॥ 61॥
மஹாமத்ஸ்யாய காந்தாய கச்ச²பாய ச தே நம: ।
வாமநாய ச தீ³ர்கா⁴ய சதுர்பு⁴ஜாய தே நம:॥ 62॥
ஸித்³த⁴சாரணக³ந்த⁴ர்வஸம்ஸ்துதாய நமோ நம: ।

அச்யுதாய ஸகலாய நாகே³ந்த்³ரஶயநாய ச ॥ 63॥
து³க்³த⁴வர்ணாய க்ரு’ஷ்ணாய ஹேமாபா⁴ய நமோ நம: ।
பீதாம்ப³ராய தை³த்யாதி³நாஶநாய ச தே நம:॥ 64॥
அக்ஷராயாऽக்ஷரேஶாய நாபி⁴பத்³மாய தே நம: ।
சதுர்முகா²ய தே³வாய பஞ்சவக்த்ராய தே நம:॥ 65॥
க்ஷீரவாஸாய யஶஸே காந்தயே வரதா³ய ச ।
ஸர்வேஶ்வராய காந்தாய காமிநீஶாய தே நம:॥ 66॥
வரேண்யாய விக்⁴நஹர்த்ரே ப⁴க்திப்ரியாய தே நம: ।
பத்³மாயதஸுநேத்ராய ஶுகநாஸாய ஶார்ங்கி³ணே ॥ 67॥
யோகே³ஶ்வராய வ்ரு’க்ஷாய ஶாகி²நே தே நமோ நம: ।
தே³வாயநாய முநயே ஸாத⁴வே தே நமோ நம:॥ 68॥
மோஹிநீரூபபா⁴ஸாய ஜீவவாஸாய தே நம: ।
வாராஹாய ந்ரு’ஸிம்ஹாய ஶரபா⁴ய ச தே நம:॥ 69॥
கூடஸ்த²ம் ஸர்வஹேதும் ச புருஷம் ச புராதநம் ।
மாயாகாந்தம் சேஶகாந்தம் ஸர்வகாந்தம் நமாம்யஹம் ॥ 70॥
க்ஷேத்ரஜ்ஞம் காலமாயேஶம் வ்யூஹேஶம் முக்தஜீவகம் ।
வாஸுதே³வம் ஸதீகாந்தம் க்ரு’ஷ்ணநாராயணம் ப்ரபு⁴ம் ॥ 71॥
கம்ப⁴ராநந்த³நம் க்ரு’ஷ்ணம் கோ³பாலக்ரு’ஷ்ணபா³லகம் ।
பரதா⁴மநிவாஸம் தம் புமுத்தமம் நமாம்யஹம் ॥ 72॥
ப்³ரஹ்மர்ஷயோ ப்³ரஹ்மரூபம் யம் வத³ந்தி ஸநாதநம் ।
அக்ஷரேஶம் ச முக்தேஶம் ப்ரபத்³யே ஶரணம் ஹரிம் ॥ 73॥
ஶ்ரீவத்ஸாங்கம் ஶ்வேதபத்³மரேக²ம் விகு³ணஹாரகம் ।
ஷோட³ஶாதி³சிஹ்நஶோப⁴ம் ப்ரபத்³யே ஶரணம் பதிம் ॥ 74॥
யத்ர விஶ்வம் யஶ்ச விஶ்வே ஸர்வம் யத்ர ப்ரதிஷ்ட²தே ।
ப்ரப⁴வம் ஸர்வபூ⁴தாநாம் தி³வ்யகு³ணம் பரேஶ்வரம் ॥ 75॥
ப்ரபத்³யே முக்தஸங்கா³நாம் ஸாதூ⁴நாம் பரமாம் க³திம் ।
ப⁴க³வந்தம் சாத்மவாஸம் ஸ்த்ரீவாஸம் புஷ்கரேக்ஷணம் ॥ 76॥

2 sanskritdocuments.org



ராஜா உத³யக்ரு’தம் க்ரு’ஷ்ணநாராயணஸ்தோத்ரம்

ஶரண்யம் ஶரணம் ப⁴க்த்யா ப்ரபத்³யே ப⁴க்தவத்ஸலம் ।
அந்தகாலே ஸமாக³த்ய ப்ரத³ர்ஶ்யாத்மாநமேவ ய:॥ 77॥
நைஜம் தா⁴ம நிஜம் ப⁴க்தம் நயத்யேவ ப்ரபு:⁴ பர: ।
தம் நமாமி பரம் தே³வம் மோக்ஷத³ம் புருஷோத்தமம் ॥ 78॥
பாதாலாந்தம் ச ஸத்யாதி³ஸர்வம் மாதி து யத்ர வை ।
மஹாமாயாந்தகம் ஸர்வம் யஸ்மிந் மாதி ஜநார்த³நே ॥ 79॥
தா⁴மாநி முக்தகோட்யஶ்ச யஸ்மிந் மாந்தி பரேஶ்வரே ।
தம் ப்ரபத்³யே பரம் க்ரு’ஷ்ணம் நாராயணம் ஶ்ரிய: பதிம் ॥ 80॥
ந த்வாம் ஸ்தோதும் ததா² வேத்³மி யதா² த்வம் வர்தஸே ப்ரபோ⁴! ।
ஸ்வரூபம் ந யதா²ர்த²ம் ச வேத்³மி வேத்³மி தடஸ்த²கம் ॥ 81॥
த்வயா யத் க்ரு’ஷ்ண க்ரு’பயா க்ரு’ஷ்ணநாராயணாத்மகம் ।
ரூபம் ப்ரத³ர்ஶிதம் மஹ்யம் தப: ப²லம் க்ரு’பாப²லம் ॥ 82॥
தா⁴ம ப்ரத³ர்ஶிதம் சாபி ததா²குங்குமவாபிகா ।
அஶ்வபட்டஸரஶ்சாபி த³ர்ஶிதம் லோமஶாஶ்ரமம் ॥ 83॥
ஸர்வம் புந: புநர்நாத² த்³ரஷ்டுமிச்சா²மி ஸேவயா ।
ப்ரஸந்நதாம் ஸமிச்சா²மி ததா² மே வரதோ³ ப⁴வ ॥ 84॥
இத்யேவம் ஸம்ஸ்துதோऽநாதி³ஶ்ரீமத்க்ரு’ஷ்ணநராயண: ।
ஸாந்நித்⁴யம் சாஜகா³ம த்³ராக் சக்ரபத்³மத⁴ர: ப்ரபு:⁴ ॥ 85॥
இதி ஶ்ரீலக்ஷ்மீநாராயணீயஸம்ஹிதா । க²ண்ட³ 2।அத்⁴யாய 60-அத்⁴யாயாந்தர்க³தம்
ராஜா உத³யக்ரு’தம் க்ரு’ஷ்ணநாராயணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 60/52-85॥

